
C.nr.7487/22

GJYKATA THEMELORE NE PRISHTINE - Departamenti i Pérgjithshém - Divizioni Civil,
gjygtari lbrahim Maloku, né céshtjen juridike kontestimore té paditésit M.R , té cilin e
pérfagéson sipas autorizimit T.I, , avokat nga Prishtina, kundér té paditurés Ministria e Punéve
té Brendshme té Republikés sé Kosovés — Drejtoria e Pérgjithshme e Policsé, me seli né
Prishting, té cilén e pérfagéson Avokatura Shtetérore né Ministriné e Drejtésisé té Republikés sé
Kosovés, me objekt kontesti, kompensim i pagés sé trembédhjeté, lartésia e objektit té kérkesés
1,595.70 euro, jashté seancés gjygésore me daté 03.04.2024, jep kété:

AKTGIJYKIM

I. APROVOHET si e bazuar kérkesépadia e paditésit M.R , ashtu gé detyrohet e paditura
Ministria e Punéve té Brendshme té Republikés sé Kosovés — Drejtoria e Pérgjithshme e Policisé
me seli né Prishting, gé né emér té shpérblimit té pagés sé trembédhjeté pér fund vitet 2019,
2020, dhe 2021, t’ia paguaj pér ¢do vit shumén nga 531.90 €, apo né total, shumén prej 1,595.70
€, me kamaté ligjore prej 8% vjetore, duke filluar nga data e ushtrimit té padisé daté 30.12.2022,
e gjer né pagesén definitive té detyrimit, té gjitha kéto né afat prej 7 dite nga dita e
plotfugishmérisé sé kétij aktgjykimi, nén kércénimin e pérmbarimit té detyrueshém.

Il. DETRYOHET e paditura Ministria e Punéve té Brendshme té Republikés sé Kosovés —
Drejtoria e Pérgjithshme e Policisé me seli né Prishting, gé paditésit M.R t’ia kompensoj
shpenzimet e procedurés kontestimore né shumén prej 124.00 euro, té gjitha kéto né afat prej 7
dite nga dita e plotfugishmérisé sé kétij aktgjykimi, nén kércénimin e pérmbarimit té
detyrueshém.

Arsyetim

Paditési pérmes pérfagésuesit té tij, me daté 30.12.2022, ka paraqitur padi, kundér té paditurés,
pér kompensimin e pagés sé fundvitit. Né padi ka theksuar se paditési éshté né marrédhénie pune
tek e paditura né punét dhe detyrat e punés Zyrtar Policor né DRP Prishtiné. Ka shtuar se paditési
ka vlerésim plotésisht té knagshém, e po ashtu nuk ka asnjé masé disiplonore té shqiptuar. Tutje
ka theksuar se paditési i plotéson té gjitha kushtet pér shpérblimin e pagés sé fundvitit, duke u
bazuar né dispozitén e nenit 29 par.2 té Udhézimit Administrativ nr.02/2018 Mbi Marrédhénien
e Punés né Policiné e Kosovés té datés 14.11.2018, né té cilin parashihet se personelit té policisé

té cilét kané marré vlerésim té kénagshém dhe té cilét nuk kané gené subjekt i shqiptimit té
ndonjé mase disiplinore brenda vitit pérkatés, do té pérfitojné si shpérblim njé pagé mujore
ekuivalente me pagén e rregullt mujore né fund té vitit. Nga kéto arsye ka kérkuar nga gjykata
gé té aprovohet né térési si e bazuar kérkesépadia e paditésit dhe té detyrohet e paditura gé
paditésit né emér t€ pagés sé fundvitit t’ia paguaj shumén prej nga 531.90 Euro pér vitit 2019,
2020, si dhe 2021, apo né total shumén prej 1,595.70 Euro, té gjitha kéto me kamaté ligjore prej
8%, duke filluar nga dita e ushtrimit té padisé e gjeré né pagesén pérfundimtare.

Shpenzimet e procedurés i ka kérkuar.

E paditura me daté 16.03.2023, ka parashtruar pérgjigje né padiné me té cilén e ka kundérshtuar
né térési kérkesépadiné e paditésit. Né pérgjigje né padi e paditura ka theksuar se nuk éshté
kontestuese fakti se paditési &shté né marrédhénie pune tek e paditura duke u mbéshtetur né
vértetimin e punésimit té léshuar nga e paditura me datén 05.01.2022. Ka theksuar se e
kundérshton shumén e kérkuar nga paditési né emér té pagés sé fund vitit, me arsyetimin se nuk
éshté realizuar pér asnjé punonjés té Policisé sé Kosovés, pér shkak té mjeteve financiare. Ka
shtuar se Ministria e Financave né pérputhje me nenin 19 té Ligjit nr.07/L-041 mbi Ndarjet
Buxhetore pér Buxhetin e Republikés sé Kosovés pér vitin 2021, pérkatésisht Ligjin nr. 05/L-
125, neni 20 paragrafi 4 pér Buxhetin e Republikés sé Kosovés pér vitin 2017 nuk ka aprovuar
kérkesén e Policisé sé Kosovés dhe si rrjedhojé, cdo nismé, duke pérfshiré edhe nenin 29 pika 2
té UA nr.02/2018 pér Marrédhénien e Punés né Policiné e Kosovés, i cili prodhon obligime
financiare nuk éshté i obligueshém pérderisa nuk ka identifikuar paraprakisht burimin financiar,
ashtu gé né mungesé té mjeteve buxhetore — financiare nuk ka mundur té realizohet pagesa e
pagés sé fundvitit. Mé tej ka shtuar se kérkesa e paditésit vlen vetém brenda mundésive ligjore,
financiare dhe institucionale té té paditurés dhe me asnjé dispozité ligjore nuk éshté pércaktuar
si detyrim i tani té paditurés. Ka theksuar se e paditura si detyrim té vetmin ndaj paditésit ka
pérmbushjen e kontratés sé punés e cila konsiderohet ligj pér palét. Andaj edhe i ka propozuar
gjykatés gé kérkesépadiné e paditésit ta refuzoj né térési si té pabazuar.

Gjykata pas pranimit té pérgjigjes né padi ka gjetur se jané plotésuar kushtet ligjore té
pércaktuara me nenin 398 té LPK-sé, pér marrjen e aktgjykimit jashté seancés, sepse né mes té
paléve nuk éshté kontestuese gjendja faktike dhe nuk ekzistojné pengesa té tjera pér dhénien e
vendimit meritor, gé né kété rast rezulton se padia e paditésit éshté e bazuar pér arsye se:

Me nenin 398 té Ligjit pér Procedurén Kontestimore (LPK-sé) pércaktohet se: “Kur gjykata, pasi
t’i arrijé pérgjigjia né padi, konstaton se ndérmjet paléve nuk éshté kontestuese gjendja faktike,
dhe se nuk ekzistojné pengesa té tjera pér dhénien e vendimit meritor, atéheré ajo, pa caktuar
fare seancé gjygésore, mund ta jep aktgjykimin me té cilén e pranon si té themelté
kérkesépadiné.”, lidhur me nenin 4 paragrafi 2 i LPK-sé, né té cilin pércaktohet se: “Ndryshe
nga dispozita e paragrafit 1 té kétij neni, gjykata vendosé pér kérkesépadiné né bazé té veprimeve
procedurale te shkruara dhe provave té administruara né ményré jo té drejtpérdrejt, po gé se
kjo pércaktohet me ligj”.

Nga shqyrtimi i shkresave té 1éndés dhe vlerésimi i pérgjigjes né padi, gjykata konstatoi se: Né
mes té paléve ndérgjygésve nuk éshté kontestuese se paditési éshté né marrédhénie pune tek e
paditura, megjithaté gjykata kété e vértetoi edhe nga vértetimi i punésimit me nr.reference 04/1-
01SRR/0001, dt.05.01.2022, i cili iu &shté bashkangjitur shkresave té Iéndés.

Nga vértetimi i punésimit té cekur mé larté gjykata konstatoi se paditési e ka filluar punén te e
paditura nga data 29.01.2019, dhe realizon pagé mujore, n€ shumé prej 531.90 €.

Gjykata, vleréson se né kété rast duhet té zbatohen dispozitat e Udhézimit Administrativ nr.
02/2018 dhe UA nr.01/2021, mbi Marrédhénien e Punés né Policiné e Kosoveés, pér kérkesén e
aprovuar té paditésit, qé kané té béjné me kompensimin e pagés sé 13, pér vitet 2019, 2020 dhe
2021.

Me nenin 29 paragrafi 2 t& UA nr.02/2018 pércaktohet se: “Personelit té Policisé té cilét kané
marré vlerésim té kénaqshém dhe té cilét nuk kané gené subjekt i shqiptimit t¢ ndonjé mase
disiplinore brenda vitit pérkatés, do té pérfitojné si shpérblim njé pagé mujore ekuivalente me
pagén e rregullt mujore né fund té vitit”.

Me nenin 30 paragrafi 2 t€ UA nr.01/2021 pércaktohet se: “Personelit té Policisé té cilét kané
marré vlerésim té kénagshém dhe té cilét nuk kané gené subjekt i shqiptimit té ndonjé mase
disiplinore brenda vitit pérkatés, do té pérfitojné si shpérblim njé pagé mujore ekuivalente me
pagén e rregullt mujore né fund té vitit, nése ka mjete buxhetore”.

Nga interpretimi i dispozitave té lart cituara t& Udhézimit Administrative 02/2018 dhe UA
nr.01/2021, mbi Marrédhénien e Punés né Policiné e Kosovés, té nxjerr nga e paditura, dhe
shqyrtimit té shkresave té Iéndés, gjykata erdhi né pérfundim se kérkesépadia e paditésit &shté e
bazuar sepse paditési e gézon té drejtén gé né fund té ¢do viti kalendarik ta pérfitoj si shpérblim
njé pagé mujore, e cila do té jeté ekuivalente me pagén mujore né fund té vitit kalendarik
pérkatés, me kusht gé até vit kalendarik punonjésit e té paditurés, né kété rast paditési, té kené
vlerésim té kénagshém té performancés sé punés, dhe nése nuk ju éshté shqgiptuar ndonjé masé
disiplinore brenda vitit pérkatés. Né kété rast sipas formularéve té vlerésimit té pérformancés, qé
gjenden né shkresat e 1éndés, konstatohet se paditési, ka vlerésim té kénagshém, té pérformancés
dhe té njéjtit nuk iu éshté shqiptuar ndonjé masé disiplinore, pér gjaté viteve 2019, 2020, dhe
2021. Pér mé tepér e paditura nuk ka parashtruar ndonjé vérejtje, me ané té pérgjigjes né padi, e
gé do té vinte né dyshim performancén e paditésit pér vitet e lartcekura, e po ashtu nga e paditura
nuk éshté ngritur as ¢éshtja e ndonjé mase disiplinore eventuale té shqiptuar ndaj paditésit.

Me rastin e vendosjes lidhur me lartésiné e kompensimit pér shpérblimin e pagés sé fund viteve
2019, 2020, dhe 2021, gjykata mori pér bazé vértetimin e punésimit, té vlerésuar si me lart, nga
e cila rezulton paga té cilén e realizon paditési, andaj té njéjtit pér vitet 2019, 2020, dhe 2021, i
takon shuma ashtu si¢ éshté vendosur né dispozitivi té kétij aktgjykimi.

Gjykata, vleréson se e paditura ka pasur pér detyrim sipas dispozitave té lart cituara, qé t’ia

kompensoj paditésit, pagat e 13-ta, pér fund vitet 2019, 2020, dhe 2021. Andaj paditési e ka
cilésiné e kreditorit ndérsa e paditura cilésiné e debitorit, bazuar ne nenin 245 té Ligjit mbi

Marrédhéniet e Detyrimeve (LMD), né t€ cilin pércaktohet se: “Kreditori né marrédhénien e
detyrimit ka té drejté qé prej debitorit té kérkoj pérmbushjen e detyrimit, ndérsa debitori ka pér
detyré ta pérmbush até me ndérgjegje dhe né térési, né pérputhje me pérmbajtjen e tij”, prandaj
gjykata duke u nisur nga fakti se e paditura i ka mbetur borxh paditésit me aplikimin e dispozitave
té lartcekur dhe né bazé té gjendjes sé vértetuar faktike, vendosi gé ta detyroj té paditurén gé
paditésit t’ia kompensoj shumén e gjykuara, si né pikén -I-, té dispozitivit té kétij aktgjykimi.

Pér kamatén gjykata ka vendosur duke u mbéshtetur né nenit 382 t¢ LMD-sé, sipas té cilés
dispozité éshté paraparé se: “Debitori qé vonon né pérmbushjen e detyrimit né té holla debiton,
pérpos borxhit kryesor, edhe kamatén. Lartésia e kamatévonesés éshté teté pérgind (8%) né vit,
pérve¢ nése parashihet ndryshe me ligj té vecanté”, dhe si daté nga e cila rrjedh detyrimi i té
paditurés pér pagesén e kamatés gjykata ka caktuar datén e paraqitjes sé padisé né Gjykaté, daté
30.12.2022.

Gjykata i vlerésoi edhe pretendimet e té paditurés né pérgjigje né padi dhe gjeti se té njéjtat jané
té pabazuara. E paditura nuk mund ta ménjanoi detyrimin, me pretendim se detyrimet financiare
nga Udhézimi Administrativ, nuk prodhojné efekt pér shkak se nuk jané né harmoni me Ligjin
mbi Ndarjet Buxhetore, Gjykata vleréson se kéto akte, né kété rast Udhézimet Administrative té
lartcekura, jané aprovuar nga struktura té larta té té paditurés, e té cilét e kané pasur pér géllim
edhe motivimin e punonjésve pér puné kur edhe kané pércaktuar shpérblime pér té njéjtit. Pér
mé tepér derisa ato jané garté té specifikuara, nuk mund té interpretohen né dém té tani paditésit
duke u thirrur né ekzistimin e mundésive financiare, e as nuk mund té mbetet né diskrecionin e
té paditurés se a mundet apo jo pér tu pérmbushur detyrimet gé rezultojné nga dispozitat e
lartcekura.

Vendimin gé pala e paditur ti barté shpenzime e procedurés, Gjykata e ka bazuar né dispozitén
nenit 449 dhe 452 e LPK-sg, sipas té cilave paditésit i pranohen shpenzimet né shumé prej 124.00
€, dhe até n€ emér t& pérpilimit té€ padisé, shumén prej 104.00 € dhe né emér té taksés pér padi
shumeén prej 20.00 €.

Nga se u tha mé larté, gjykata vendosi si né dispozitiv té kétij aktgjykimi.

GJYKATA THEMELORE NE PRISHTINE
Departamenti i Pérgjithshém-Divizioni Civil
C.nr.7487/22, daté 03.04.2024
Gjyqtari,
Ibrahim Maloku

KESHILLE JURIDIKE: Kundér kétij aktgjykimi pala e pakénaqur ka té drejté ankese né afat
prej 7 ditésh, nga dita e marrjes sé té njéjtit, né Gjykatén e Apelit té Kosovés né Prishting, pérmes
késaj Gjykate.

